საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს, ქალბატონ ეკატერინე ტიკარაძეს
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის პირველი მოადგილის თამარ გაბუნიას

მოხსენებითი ბარათი

როგორც თქვენთვის ცნობილია 2020 წლის 15 ოქტომბერს ხელი მოეწერა ხელშეკრულებას საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და საპროექტო მომსახურების გაეროს ოფისს (UNOPS) შორის, რომლის თანახმადაც მსოფლიო ბანკის დაფინანსებით მიმდინარე „COVID-19-ის წინააღმდეგ სწრაფი რეაგირების პროექტის“ ფარგლებში პანდემიაზე საპასუხოდ მიმდინარეობს სტრატეგიულად მნიშვნელოვანი ჰოსპიტლების სამედიცინო აპარატურით აღჭურვა:
· შ.პ.ს „აკ. ნიკოლოზ ყიფშიძის სახელობის ცენტრალური საუნივერსიტეტო კლინიკა“ (რუხის რესპუბლიკური ჰოსპიტალი); 
· შ.პ.ს „ბათუმის რესპუბლიკური საავადმყოფო“;
· ს/ს ინფექციური პათოლოგიის, შიდსის და კლინიკური იმუნოლოგიის ს/პ ცენტრი; 
· შ.პ.ს. „რეგიონული ჯანდაცვის ცენტრი“ (ქუთაისი); 
· სსიუ თბილისის სახელმწიფო სამედიცინო უნივერსიტეტის პირველი საუნივერსიტეტო კლინიკა  და 
· ს/ს საჩხერის რაიონული საავადმყოფო-პოლიკლინიკური გაერთიანება.
აღსანიშნავია, რომ აღნიშნული ხელშეკრულების ფარგლებში შესყიდვების მექანიზმი ასევე ითვალისწინებს გაეროს საპროექტო მომსახურების ოფისის დონეზე არსებული გრეძლვადიანი გლობალური ხელშეკრულებების (UNOPS Global LTAs) ეფექტურ გამოყენებას, რაც ერთდროულად იძლევა მოთხოვნილი, მათ შორის მაღალტექნოლოგიური აპარატურის დროული და ხარისხიანი შესყიდვის მნიშვნელოვან გარანტიებს. 
ასევე აღსანიშნაბია, რომ მნიშვნელოვნად ეფექტური აღმოჩნდა სამინისტროს პოლიტიკის დეპარტამენტის შესაბამისი რეკომენდაციის (No01-9598, 11.09.2020) საფუძველზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის სამართლებრივი აქტით (ბრძანება № 01-576/ო) შექმნილი კომისია, რომელიც მოქმედებს უკვე 2020 წლის ნოემბრიდან და განიხილავს აღნიშნული ხელშეკრულების  ფარგლებში შესყიდული სამედიცინო აღჭურვილობის საავადმყოფოებზე გადანაწილებისა  და გარკვეული მარაგის სამინისტროს დაქვემდებარებაში რეზერვის სახით შენახვის თაობაზე საკითხებს. 
მიმდინარე ეტაპზე, გამოიკვეთა გარკვეულწილად ახალი გარემოებები, რაც მოითხოვს საპროექტო მომსახურების გაეროს ოფისთან (UNOPS) არსებული ხელშეკრულების განახლებას , პაკეტის ღირებულებისა და განხორცილების ვადის გაზრდით,  კერძოდ:
1. სსიპ საგანგებო სიტუაციების კოორდინაციისა და გადაუდებელი დახმარების ცენტრიდან შემოსული  შესაბამისად (კორესპონდენცია № 12/1843), სასწრაფო სამედიცინო დახმარების სერვისის მიწოდების ოპერატიულობის გაზრდის მიზნით და მაღალპრიორიტეტულ შემთხვევებზე სწრაფი რეაგირებისთვის (ქვეყნის დიდ ქალაქებში საგზაო საცობების პირობებში, საკურორტო ზონებსა თუ სხვადასხვა ტიპის ღონისძიებებზე მასობრივი თავშეყრის ადგილებში), არსებითია ცენტრი ოპერირებდეს სპეციალიზირებული სამედიცინო მოტოციკლის ტიპის სატრანსპორტო საშუალებით და შესაბამისი აღჭურვილობით.  ამ შესყიდვის განხორციელება პოტენციურად წარმატებული იქნება საპროექტო მომსახურების გაეროს ოფისთან (UNOPS) დადებული ხელშეკრულების ფარგლებში, გამომდინარე ამ ორგანიზაციის უკვე არსებული გამოცდილებიდან მსგავსი საშუალებების შესყიდვის მიმართულებით და ხარისხის მაქსიმალური გარანტიების შესაძლებლობებიდან. 

2. სსიპ საგანგებო სიტუაციების კოორდინაციისა და გადაუდებელი დახმარების ცენტრი, ასევე, შ.პ.ს „აკ. ნიკოლოზ ყიფშიძის სახელობის ცენტრალური საუნივერსიტეტო კლინიკა“ (თბილისის რესპუბლიკური ჰოსპიტალი), და სახელმწიფო სამედიცინო ჰოლდინგი, უნდა დაემატოს ხელშეკრულებით დამტკიცებული მოსარგებლე ინსტიტუციების ჩამონათვალს. 

3. ასევე უნდა შესწორდეს თავდაპირველად ნუსხაში მითითებული აღჭურვილობის რაოდენობები, რეალური შესყიდვის პარამეტრების მიხედვით. 

4. სრულად დიგიტალური მაღალტექნოლოგიური რენტგენის სტაციონარული აპარატურის მაღალი ფასის გამო, პრიორიტეტულად განსაზღვრული რაოდენობის შესყიდვის უზრუნველსაყოფად, ამ ნაწილში უნდა გაიზარდოს ხელშეკრულების სათანადო დაფინანსება; ასევე

5. შესასყიდი აღჭურვილობის ნუსხას ემატება ამ ეტაპზე პრიორიტეტად მიჩნეული პაციენტების მონიტორინგის ცენტრალური სისტემ(ებ)ის შესყიდვა, კოვიდ-19 ინტენსიური მართვის პროცესში პაციენტების სასიცოცხლო მაჩვენებლების შესახებ ინფორმაციის შეგროვების, სისტემატიზაციისა და შემდგომი გამოყენებისთვის ეფექტური დამუშავების მიზნით; შედეგად

6. ხელშეკრულების ცვლილების განხორციელების შემდეგ მისი სრული გაზრდილი ღირებულება განისაზღვრება 7,594,952 აშშ დოლარით, რაც 1,408,954 აშშ დოლარით მეტია პაკეტის თავდაპირველ ღირებულებასთან (6,185,998 აშშ დოლარი) შედარებით; ხოლო მოქმედების ვადა იზრდება2021 წლის 14 ნოემბრამდე.

ზემოაღნიშნულის გათვალისწინებით, გთხოვთ დაავალოთ მსოფლიო ბანკის დაფინანსებით მიმდინარე „COVID-19-ის წინააღმდეგ სწრაფი რეაგირების პროექტის“ განმახორცილებელ ერთეულს გასაფორმებლად მოამზადოს ზემოთაღნიშნული შეთანხმების შესაბამისი ცვლილება, და ჩამოთვლილი პრიორიტეტული ჰოსპიტალური და სასწრაფო გადაუდებელი დახმარების დაწესებულებების აღჭურვისათვის შესყიდვების განახორციელება განაგრძოს მსოფლიო ბანკსა და გაეროს საპროექტო მომსახურების ოფისს (UNOPS) შორის გაფორმებული ხელშეკრულების ცვლილების შესაბამისად. 
დანართი: 
· ხელშეკრულების ცვლილების პროექტი Amendment #1 to the Agreement for delivery of outputs“; 
· № 12/1843 წერილი სსიპ საგანგებო სიტუაციების კოორდინაციისა და გადაუდებელი დახმარების ცენტრისგან; 
· [bookmark: _GoBack]კომისიის ბრძანება N01-9256 
